
Të nderuar përdorues, 

 

Ky manual do t’ju udhëzojë hap pas hapi se si t’i përdorni dhe të punoni me shërbimet  tona bankare 

përmes faqes E-banking. Dokumenti është hartuar në mënyrë që t’ju mësojë se si të përdorni këtë 

shërbim me të gjitha ekranet që do të shfaqen gjatë përdorimit. Nëse  keni  ndonjë  vështirësi gjatë  

përdorimit  të shërbimit tonë E-banking, mos  hezitoni  të  kontaktoni  qendrën  tonë  të  thirrjeve  në 

numrat e telefonit: (+383 38/555-555 apo +383 49/555-555). 

Përshkrimi i shërbimit 

 

E-banking është shërbim që ju ofron qasje në llogaritë e juaja bankare dhe ju mundëson veprime 

përmes internetit 24 orë në ditë, 7 ditë në javë. 

 

Për të shfrytëzuar shërbimin E-banking, mjafton të keni qasje në internet prej çfarëdo kompjuteri në 

shtëpi, zyrë apo kudo tjetër. Duke mos pasur nevojë të jeni prezent në bankën tonë për të marrë informata 

lidhur me lëvizjet e llogarive ose për të iniciuar ndonjë transaksion, do të kurseni kohën e juaj. 

 

Me shërbimin E-banking ju mund të i kryeni shërbimet në vijim: 

 

- Realizimi i pagesave brenda bankës; 

- Realizimi i pagesave kombëtare me bankat e tjera vendore në valutën euro; 

- Realizimi I pagesave ndërkombëtare; 

- Hapja e llogarisë se depozitës me afat; 

- Pagesat e faturave; 

- Kontrollimi i lëvizjeve të llogarisë dhe bilancet; 

- Kontrollimin e pasqyrave të llogarisë 

- Shikimi i urdhërpagesave të fundit të bëra përmes shërbimit E-banking; 

- Shikimi i të gjitha urdhërpagesave të bëra përmes bankës tonë; 

- Shtypja e gjendjes së llogarisë në tre formate të ndryshme (PDF, Excel, CSV). 

- Qasje në llogaritë tuaja personale dhe llogaritë ku jeni të autorizuar. 

 

 

Informata rreth shërbimit E-banking 

 

Për të u qasur në shërbimin E-banking, ju nevojitet të pajiseni me një emër të përdoruesit, një fjalëkalim 

dhe një metodë të tretë të sigurisë e cila është kodi i sigurisë përmes SMS apo pajisjen Token. 

Kodi i sigurisë që do të ju dërgohet me SMS është kod për një përdorim që gjenerohet sipas kërkesës tuaj 

specifike dhe për secilën kërkese dërgohet një kod i ri i sigurisë. Kodi i sigurisë i pranuar me SMS ka 

kohëzgjatje prej 3 minutave dhe pas kësaj kohe kodi nuk  është më i vlefshëm. Ju do të pranoni kod të ri 

të sigurisë i cili do të gjenerohet automatikisht momentin që ju tentoni të qaseni ose të realizoni transfer. 

Pajisja Token është një pajisje fizike digjitale e cila gjeneron një kod 6 shifror çdo 60 sekonda me të cilin 

mund të kyçeni në Ebanking. 

 

Për të u pajisur me emër të përdoruesit dhe fjalëkalim, ju lutem vizitoni degën më të afërt apo web faqen 

e ProCredit Bank Kosova https://www.procreditbank-kos.com/ 

Pasi të jeni pajisur me emër të përdoruesit dhe fjalëkalim për të u qasur në faqen E-banking, ju lutem 

shkruani adresën https://ebanking.procreditbank-kos.com në shfletuesin e juaj të internetit. 

 

Urdhërpagesat e regjistruara përmes E-banking 

 

Banka vazhdimisht pranon urdhërpagesa të iniciuara përmes shërbimit E-banking. Urdhërpagesat të cilat 

nuk i posedojnë informatat e domosdoshme apo në rastet kur llogaria nuk ka mjete të mjaftueshme nuk 

mund të realizohen. Po ashtu ekzistojnë afate të caktuara brenda të cilëve urdhërpagesat mund të ekzekutohen 

pas pranimit, këto afate janë të paraqitura në tabelën në vijim: 

 

Lloji i transferit Pranimi/realizimi prej-

deri ne ora: 

Përfundimi i realizimit 

te transfereve në ora: 

Ditët e javës: 

Transferta nëpërmjet llogarive të 

klientit 

05:00 – 21:45 21:45 E hëne – e diel 

Transferta kundrejt klientëve tjerë 

të bankës ProCredit (llogari 

EURO) 

05:00 – 21:45 21:45 E hëne – e diel 

Transferta kundrejt klientëve tjerë 

të bankës ProCredit (llogari në 

valuta tjera) 

09:00 – 15:00 15:00 E hëne – e premte 

Transferta për pagesën e faturave 

të shërbimeve komunale 

09:00 – 21:45 21:45 E hëne – e premte 

Pagesa të faturave ndaj 

Administratës Tatimore të 

Kosovës (Pagesat e tatimeve dhe 

09:00 – 23:30 23:30 E hëne – e premte 

https://www.procreditbank-kos.com/
https://ebanking.procreditbank-kos.com/

kontributeve pensionale) 

Transfertat kombëtare me 

përfitues në bankat në Kosove 

08:30 – 14:45 14:45 E hëne – e premte 

Transfertat ndërkombëtare (EURO 

dhe valuta te tjera) 

08:30 – 15:45 15:45 E hëne – e premte 

Transfertat nga llogaritë e kredisë 

dhe/apo linjës kreditore kundrejt 

klientëve tjerë të bankës ProCredit 

09:00 – 21:45 21:45 E hëne – e diel 

*Transfertat kombëtare nga 

llogaritë e kredisë dhe/apo linjës 

kreditore 

09:00 – 14:45 14:45 E hëne – e premte 

Transfertat ndërkombëtare nga 

llogaritë e kredisë dhe/apo linjës 

kreditore 

09:00 – 15:45 15:45 E hëne – e premte 

  

Pagesat që kryhen brenda këtyre orareve do të ekzekutohen brenda ditës së regjistrimit të tyre. Pagesat që 

kryhen jashtë këtij orari, ekzekutohen ditën e ardhshme të punës. 

*Këto transfere janë objekt i aprovimit nga Këshilltari përgjegjës i juaj. Kërkohet aprovimi nga ai / ajo në mënyrë 

që pagesa të procesohet tutje. 

 

Tarifat dhe komisionet 

 

Për shërbimet e ofruara në E-banking mund të aplikohen tarifa dhe komisione në shumën e përcaktuar 

nga kushtet e ProCredit Bank, sipas çmimores në fuqi në atë kohë. Banka ka të drejtë të ndryshojë 

kushtet dhe listën e çmimeve në çdo kohë me njoftim paraprak për klientët e saj, ashtu siç konsiderohet 

e përshtatshme nga ProCredit Bank. 

 

 

Përgjegjësia 

 

1. Gjatë realizimit të një urdhërpagese nga ana e juaj, banka kujdeset për ligjshmërinë e transaksioneve; 

2. Ju jeni përgjegjës për të gjitha pasojat e një urdhërpagese të gabuar apo të pasaktë; 

3. Nëse një urdhër është realizuar me gabime nga ana e bankës, atëherë banka është përgjegjëse; 

4. Banka nuk është përgjegjëse për veprimet e paligjshme nga palët e treta, të cilat janë dëmtuese për 

klientin si pasojë e përdorimit të shërbimit elektronik bankar, si edhe për mosrealizimin e 

urdhërpagesave të klientit për shkaqe teknike jashtë kontrollit të saj; 

5. Përdoruesit kanë për  detyrë që  ta mbajnë në  një  vend të sigurt emrin e përdoruesit, fjalëkalimin 

dhe Tokenin apo telefonin mobil të tyre ku pranojnë kodin e sigurisë për hyrje në Ebanking. 

6. Nuk rekomandohet që të shkruhen kodet dhe fjalëkalimet; 

7. Banka nuk është përgjegjëse për zbulimin e fjalëkalimeve, emrin e përdoruesit apo kodeve të sigurisë të 

pranuara përmes telefonit mobil apo pajisjes Token. 

 

Udhëzimet e përdorimit të shërbimit Ebanking 

 

Për të u qasur në shërbimin Ebanking, ju lutem e hapni webfaqen e sigurt dhe të certifikuar të ProCredit 

Bank Kosova  https://ebanking.procreditbank-kos.com . 

 

Më poshtë do të gjeni disa rekomandime të sigurisë. 

 

 

Mbrojtja e informacioneve të ndjeshme 

 

Faktori më i rëndësishëm gjatë përdorimit të shërbimit Ebanking është për t’u siguruar që shkëmbimi 

i informatave të ndjeshme bankare nëpërmjet internetit është kryer në mënyrë të sigurt. 

Ju duhet të jeni vigjilent se ne kurrë nuk kontaktojmë klientët me postë elektronike apo telefon për të 

kërkuar kodet e tyre, shifrat e pajisjes, numrat e kartelave apo çfarëdo të dhëne tjetër të ndjeshme. 

 

Në mënyrë që përdorimi i internetit të jetë i sigurt, është e rëndësishme të ndërmerren së paku këto masa: 

 

 

Mbroni kompjuterin tuaj 

 

Pasi të keni qasje në lidhje të internetit, është e rëndësishme që kompjuteri juaj të jetë i mbrojtur 

nga qasja e personave të paautorizuar ose programet e rrezikshme (fotografi të dyshimta, viruse ose 

malware të tjera). 

 

Është e rëndësishme të keni të instaluar programet anti-virus, firewall dhe anti-spyware që mund të vijnë 

me kompjuterin tuaj apo janë dhënë nga ofruesi i shërbimit të internetit. Programi firewall mbron 

kompjuterin nga sulmet keqdashëse nga jashtë, dhe ka ngjashmëri me programin anti-virus. Spyware 

është program i instaluar në kompjuterin tuaj pa dijeninë tuaj dhe ai mban gjurmët e veprimeve tuaja 

(fjalëkalimeve, kodeve, etj.) gjatë përdorimit të kompjuterit dhe internetit. Prandaj është i nevojshëm një 

program anti-spyware për të mbrojtur kompjuterin nga këto sulme. 

 

Sigurohuni që këto programe të azhurnohen rregullisht. 

 

Përdorimi i sistemit bankar nga një internet kafe apo bibliotekë nuk këshillohet, ose duhet të bëhet me 

kujdes të madh, pasi që është e vështirë të dihet se sa të siguruar janë këta kompjuterë. 

 

 

 

 

 

https://ebanking.procreditbank-kos.com/

Mbrojtja nga mashtrimi -Sigurohuni që të përdorni sistemin bankar të PCB 

 

Klientët e bankave dhe institucioneve financiare ndonjëherë mund te jenë pre e të ashtuquajturës 

phishing – që d.m.th. përpjekje për mashtrim.  Kjo  është  një  formë  e  mashtrimit  në  internet,  ku  

klientët  mashtrohen  duke  zbuluar  informacione konfidenciale te personi keqdashës.  

 

Një shembull: kur dikush paraqitet si përfaqësues i bankës, i cili dërgon porosi elektronike, apo thërret 

klientët duke kërkuar fjalëkalimin e llogarisë, numrin e kartelës dhe PIN-in.  

 

Përfaqësuesit e ProCredit Bank Kosova kurrë nuk do të kërkojnë informacione të tilla përmes postës 

elektronike apo telefonit. 

 

Një rast tjetër i phishing-ut është kur një person keqdashës kopjon një webfaqe që ngjan me webfaqen 

e bankës. Për t'iu shmangur një rreziku të tillë ju duhet të kujdeseni që jeni duke përdorur vetëm webfaqen 

e dhënë nga ProCredit Bank. 

 

Kur të hyni në faqen e shërbimit Ebanking, sigurohuni që filloni sesion të sigurt (SSL i koduar) i cili fillon 

me https:// para se të shkruani të dhënat tuaja.  Pastaj ju duhet të hyni në faqen e sigurt dhe të verifikoni 

certifikatën e sigurisë.    

 

Nëse përdorni Microsoft Internet Explorer, në fund të shfletuesit tuaj paraqitet një figurë e drynit. Për 

t’u siguruar që jeni duke komunikuar me sistemin bankar të ProCredit Bank Kosova ju duhet të klikoni në 

këtë dry për të verifikuar certifikatën e sigurisë.  

Mbroni token-in, telefonin mobil, emrat e përdoruesve dhe fjalëkalimet 

 

- Mbani mend emrin e përdoruesit dhe fjalëkalimin, dhe ndërroni shpesh këto të fundit, dhe 

sigurohuni që të mos jenë të qëllueshme lehtë, p.sh. mos përdorni fjalë që gjenden në fjalor, 

emra të qyteteve, anëtarëve të familjes ose datëlindjet. 

- Mbani mend fjalëkalimin tuaj, në vend se ta ruani në një copë letër. 

- Mos i ruani informatat e token-it dhe llogarisë (emrin e përdoruesit dhe fjalëkalimin) në të njëjtin 

vend.  

- Mos e ndani këtë informacion të ndjeshëm me askënd. 

 

Mos harroni të azhurnoni rregullisht programet e rëndësishme 

 

- Përdorni versionin më të ri të shfletuesit të internetit, i cili përfshin të gjitha informatat më të 

reja të sigurisë. Kontrolloni  rregullisht  me  furnizuesin  e  rrjetit  të  shfletuesit  nëse  ndonjë  

informacion  i  ri  i  sigurisë  është  në dispozicion. 

- Kontrolloni  rregullisht  ofruesin  e  sistemit  tuaj  operativ  nëse  informacionet e  sigurisë  janë  

lëshuar  në përdorim. 

Hyrja 

 

Për t’u kyçur në Ebanking ju lutemi zgjedhni gjuhën, shkruani emrin e përdoruesit, fjalëkalimin tuaj dhe 

pastaj shtypni butonin Hyrje. 

 

 
 

 

Në vijim do të ju shfaqet faqja ku ju kërkohet të shtypni kodin e sigurisë që keni pranuar përmes 

SMS në telefonin tuaj mobil. 

 

 
 

 

*Nëse metodën e përzgjedhur të sigurisë e keni pajisjen Token, atëherë në këtë fushë nevojitet të 

shtypni 6 shifrat që janë të shfaqur në Token. 

Ndryshimi i fjalëkalimit 

 

Gjatë hyrjes për herë të parë, pasi të keni plotësuar fushat e kërkuara dhe të keni shtypur butonin 

“Hyrje”, do të ju kërkohet të ndryshoni fjalëkalimin që ju është caktuar nga banka dhe të vendosni një 

më të përshtatshëm për ju. Është shumë me rëndësi të përmendet që duhet ta përdorni një fjalëkalim 

sipas standardit të kompleksitetit të fjalëkalimit siç është përshkruar më poshtë: 

 

Sigurohuni që në fushën e fjalëkalimit jeni duke shkruar saktësisht siç iu është dhënë fjalëkalimi 

(shkronja të mëdha dhe të vogla, karaktere special, simbole), për arsye se e-banking-u juaj do të 

bllokohet pas 5 përpjekjeve të pasuksesshme për arsye sigurie. 

 

E rëndësishme: Kur e ndryshoni fjalëkalimin tuaj ju duhet të siguroheni që fjalëkalimi i ri të përmbajë 

karakteret vijuese: 

 

- Të shënohet së paku një shkronje e madhe (ABCD…) 

- Të shënohet së paku një shkronjë e vogël 

- Të shënohet së paku një numër (0123…9) 

- Të shënohet së paku një karakter special (!@#? ....) 

- Gjatësia e fjalëkalimit duhet të jetë minimum 8 karaktere 

 

Krahas kërkesave minimale te paraqitura më lartë, ekzistojnë edhe masat shtese si:   

- Bllokimi i emrit të përdoruesit do të bëhet pas 5 tentimeve të gabueshme 

- Fjalëkalimi duhet ndërruar çdo 365 ditë 

- Nëse nuk jeni aktiv në faqe të E-Banking për më gjatë se 20 minuta, sesioni do të mbyllet dhe do 

të realizohet shkyçja nga E-Banking në mënyre automatike 

- Fjalëkalimi i ri nuk mund të jetë i njëjtë me fjalëkalimin e fundit 

 

 

 

Përmbledhja e llogarisë 

 

Pas hyrjes së suksesshme, shfaqet faqja e përmbledhjes së llogarisë. Këtu mund të shihen të gjitha 

llogaritë dhe shërbimet e juaja që posedoni.  

 

 

 

 

 

 

 

 

 

 

 

 

 

 

 

 

 

 

 

 

 

 

Nëse klikoni në numrin e llogarisë, do të ju hapet faqja e lëvizjeve të llogarisë e cila është shpjeguar në 

kapitullin e ardhshëm. 

 

Nëse klikoni në       ju hapen informatat rreth llogarisë. 

Ju do të jeni në gjendje t’i shihni të gjitha llogaritë tuaja si mbajtës i llogarisë dhe llogaritë për të cilat jeni 

të autorizuar përfshirë llogaritë e Kursimit Flex për fëmijë. Po ashtu, ju mund të kryeni transfere në 

dhe nga llogaritë ku jeni të autorizuar.  

 

Lëvizjet në llogari 

 

Për të kontrolluar aktivitetet tuaja të mëparshme me bankën tonë në llogaritë tuaja, klikoni në opsionin 

Lëvizjet në llogari në anën e majtë të ekranit. 

 

Kur të hyni në opsionin Lëvizjet në llogari do të shfaqet ekrani në vijim: 

Së pari, nga lista zgjedheni llogarinë të cilën dëshironi ta shikoni. 

 

 

Pasi të keni zgjedhur llogarinë ju duhet të specifikoni periudhën për të cilën dëshironi të shihni 

transaksionet në detaje. Kur klikoni në kalendarët, do të ju shfaqet një dritare pop-up dhe pastaj ju duhet 

të zgjedhni periudhën të cilën dëshironi të kontrolloni. Pasi të keni zgjedhur edhe periudhën, klikoni në 

butonin “Paraqit” për të shfaqur raportin e lëvizjeve të llogarisë suaj. 

 

 

 

Ju po ashtu keni mundësi të zgjedhni përmbledhjen tuaj të llogarisë për 10, 30 apo 90 ditët e fundit si më 

poshtë. Nëse klikoni te opsioni “Ditet”, pastaj keni mundësinë të zgjedhni afatin kohor që dëshironi. 

Pasi të përzgjedhni numrin e ditëve që dëshironi të shihni ju duhet të klikoni në butonin “Paraqit” dhe 

faqja me lëvizjet e llogarisë suaj do të hapet. 

 

 

 
 

 

Keni mundësinë e nxjerrjes së përmbledhjes së llogarisë tuaj në tri formate të dokumenteve digjitale si: 

Excel, PDF apo CSV. Pastaj nga këto formate mund edhe të shtypni lëvizjet tuaja në letër. 

Transferet 

 

Llojet e transfereve të cilat mund t’i realizoni përmes E-banking-ut: 

 

­ Urdhërpagesat/transferet brenda llogarive tuaja (klientit te njëjte) 

­ Urdhërpagesat/transferet kombëtare (nga ky opsion mund të kryeni transfere edhe drejt përfituesve me 

llogari ne ProCredit Bank) 

­ Urdhërpagesat/transferet ndërkombëtare 

­ Pagesat e faturave 

 

Transferet brenda llogarive të të njëjtit klient (Llogaritë personale) 

 

Nëse dëshironi të regjistroni transfer brenda llogarive tuaja personale, duhet të klikoni në opsionin 

“Llogaritë Personale” te menyja e Transfereve dhe do te shfaqet ekrani me poshtë: 

 

Zgjedhni llogarinë urdhëruese tek pjesa e sipërme e dritares pastaj zgjedhni edhe llogarinë përfituese të 

lista në pjesën e poshtme. 

 

 

 

 

 

 

 

1110111222000133 – CA – EUR – EMRI MBIEMRI 

Shtyp “Vazhdo” dhe shëno detajet rreth shumës dhe arsyes. Pasi te keni shënuar te dhënat Shtypni 

“Vazhdo”. 

Ju lutem, në fushat e adresës, emrit dhe arsyes mos shënoni karaktere speciale (! . ? @ etj.) apo 

shkronja sikur (ë, ç etj.). 

 

Në vijim do të ju shfaqen informatat e plotësuara të transferit. Për të përfunduar procesin, shtypni butonin 

“Përfundo”. 

 

1110111222000133 – CA – EUR – EMRI MBIEMRI 

1110111222000344 – FS- EUR – EMRI MBIEMRI 

Çdo pagesë të regjistruar mund të kontrolloni në opsionin Transfertat e fundit. Këtu mund të përcjellni 

statusin e pagesës dhe nëse keni nevojë këtu mund edhe të anuloni atë. 

Transferet kombëtare dhe brenda bankës drejt klientëve tjerë 

 

Për të realizuar transfer në drejtim të ndonjë llogarie brenda bankës ProCredit apo bankave tjera në 

Kosovë, ju duhet të klikoni opsionin “Kombëtarë” te menyja Transferet. 

 

Në fillim zgjedhni numrin e llogarisë që dëshironi të debitohet.   

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Në vijim do të shfaqet ekrani i mëposhtëm që tregon gjendjen tuaj në dispozicion në llogarinë që e keni 

përzgjedhur. 

Te detajet e përfituesit ju keni mundësinë ta ruani përfituesin duke klikuar në fushën katrore në mënyrë 

që të dhënat e përfituesve të ruhen për transaksionet e ardhshme. Ju duhet t’i plotësoni fushat në meny 

në mënyrë që të dhënat e transferimit të plotësohen. 

 

Te Llogaria e përfituesit shkruani numrin e llogarisë së përfituesit 

Te Emri i përfituesit shkruani emrin e përfituesit 

Te Adresa e përfituesit shtyp adresën e përfituesit (të paktën emrin e qytetit) 

Pasi të keni përfunduar detajet e transferimit vazhdoni duke klikuar butonin "Vazhdo". 

 

 

 

Nëse keni përfitues të ruajtur më herët, mund të zgjedhni atë duke klikuar në opsionin “Zgjedhni 

përfituesin” dhe do të ju shfaqet lista me përfituesit të ruajtur. 

Pasi të keni shënuar detajet e përfituesit apo pasi të keni përzgjedhur përfituesin nga lista, në faqen në 

vijim duhet të shënoni shumën dhe arsyen në detajet e pagesës. Për shumat mbi 10,000 EUR ju 

nevojitet të shënoni edhe Kodin e Bankës Qendrore. 

Ju lutem, në fushat e adresës, emrit dhe arsyes mos shënoni karaktere speciale (! . ? @ etj.) apo 

shkronja sikur (ë ç etj.). 

 

 

 

 

 

Pasi të keni shtypur butonin Vazhdo, në telefonin tuaj mobil do të pranoni një SMS me kodin e sigurisë 6 

shifror. 

 

 

 

Këtë kod të sigurisë duhet të shkruani në fushën adekuate dhe në fund e shtypni butonin “Përfundo”. 

Pasi të shtypni butonin “Përfundo” ju shfaqen informatat komplete të transferit të regjistruar. Në fund të 

faqes e keni opsionin për të hapur dhe pastaj shtypur formularin e këtij transferi (Përmbledhja e transferit) 

 

 

 
 

Çdo pagesë të regjistruar mund të kontrolloni në opsionin Transfertat e fundit. Këtu mund të përcjellni 

statusin e pagesës dhe nëse keni nevojë, këtu mund edhe të anuloni atë. 

Transferet ndërkombëtare 

 

Nëse dëshironi të kryeni transfere në shtete tjera, duhet të klikoni opsionin “Ndërkombëtare” në 

menynë e Transfereve dhe do të paraqitet ekrani për transferet ndërkombëtare. 

 

Ju mund të transferoni para në tërë botën duke dhënë informacionet e obligueshme siç janë: 

 

­ Emri dhe adresa e përfituesit 

­ Numri i llogarisë së përfituesit ose IBAN 

­ Kodi SWIFT i bankës së përfituesit 

 

 

Të dhënat e tarifave BEN, SHA dhe OUR 

 

“BEN”: të gjitha shpenzimet e transaksioneve do të mbulohen nga përfituesi. 

 

“SHA”: vetëm shpenzimet e transaksioneve për bankën urdhëruese do të mbulohen nga klienti që bën 

urdhrin, ndërsa të gjitha shpenzimet e tjera do të mbulohen nga përfituesi. 

 

“OUR”: të gjitha shpenzimet e transaksioneve do të mbulohen nga klienti që bën urdhrin. 

 

Ju duhet t’i plotësoni fushat në meny që të dhënat e transferit tuaj të jenë sa më të plota që është e 

mundur (siç përshkruhet më poshtë): 

­ Te llogaria e përfituesit/IBAN shtypni numrin e llogarisë së përfituesit 

­ Te emri i përfituesit shtypni emrin e përfituesit 

­ Te adresa e përfituesit shtypni adresën e përfituesit, së paku emrin e qytetit 

 

Pasi të keni vendosur informatat e përfituesit, duhet të zgjedhni informatat e bankës së përfituesit. 

Një nga informatat kryesore është kodi SWIFT që mund ta gjeni në direktoriumin e instaluar në bazën 

e të dhënave dhe do t’ju ndihmojë për kërkim më të lehtë të SWIFT-it të bankës së përfituesit. 

Ju duhet të klikoni në opsionin “Kodi SWIFT” dhe do të shfaqet tabela me bankat dhe kodet e tyre 

SWIFT. 

Në këtë faqe mund të kërkoni bankën përfituese me emër apo nëse e keni kodin SWIFT, mund të shënoni 

atë për të kërkuar informatat e bankës. 

Kur ta gjeni bankën e duhur duhet të klikoni butonin         në anën e djathë të ekranit për të përzgjedhur 

kodin. 

 

Gjithashtu  ju  duhet  të  shënoni shumën, valutën, kodin e Bankës Qendrore,  arsyen e pagesës  dhe 

llojin e tarifës që duhet të aplikohet (OUR, SHA, BEN).  

 

*Ju lutem, në fushat e adresës, emrit dhe arsyes mos shënoni karaktere speciale (! . ? @ etj.) apo shkronja 

sikur (ë, ç etj.). 

 

 

 

 

 



    
Manual i Përdoruesit për Shërbimin e-Banking për Klientë Privat 

  

 
 

Për shumat mbi 10,000 EUR ju nevojitet të shënoni edhe Kodin e Bankës Qendrore. 

Pasi të keni plotësuar informatat në këtë faqe ju lutemi klikoni butonin “Vazhdo”. 

Për të përfunduar regjistrimin e pagesës, duhet të shtypni gjashtë shifrat e kodit të sigurisë dhe të shtypni 

butonin "Përfundo". 

*Në rast se nuk është shënuar IBAN i sakte, ju do te njoftoheni përmes mesazhit “Invalid IBAN”.  

Në fund të procesit ju paraqitet dritarja përmbledhëse e transferit: 

 

 
 

Çdo pagesë të regjistruar mund të kontrolloni në opsionin Transfertat e fundit. Këtu mund të përcjellni 

statusin e pagesës dhe nëse keni nevojë, këtu mund edhe të anuloni atë. 

Transfer nga llogaria e Kredisë 

 

Përmes shërbimit Ebanking, keni mundësi të inicioni transfere kombëtare apo ndërkombetarë nga llogaria 

e juaj e kredisë. Kjo do të ju mundëson shfrytëzimin e mjeteve të kredisë pa pasur nevojë të vizitoni degën 

e bankës. Te opsioni i përmbledhjes së llogarisë, mund të informoheni për gjendjen në llogarinë e kredisë. 

Në këtë faqe, komponenta e kredisë ju tregon sa mjete i keni akoma të pashfrytëzuara. 

 

Për të regjistruar një transfer nga llogaria e kredisë, ju lutem klikoni në opsionin e transferit që dëshironi 

të kryeni. Në këtë rast po e regjistrojmë një transfer kombëtar. Ju lutemi klikoni te “Kombëtare” në anën e 

majtë të faqes Ebanking. Pasi të është shfaqur faqja, ju lutemi zgjedhni llogarinë e kredisë. 

Do të ju shfaqet bilanci i llogarisë së kredisë dhe pastaj nevojitet të plotësoni informatat e përfituesit. 

 

Në vijim, ju lutemi shënoni shumën dhe arsyen e pagesës. Në rast të pagesës mbi 10,000 EUR, ju 

nevojitet të shënoni edhe Kodin e Bankës Qendrore.  

Pasi të keni shënuar informatat më lartë, do të ju kërkohet të bashkëngjitni një faturë apo dokument të 

cilin dëshironi të paguani me këtë transfer. Ju lutemi klikoni në “Bashkëngjit dhe largo dokumente”. 

Do të ju hapet dritarja në vijim.  

 

 

Klikoni në “Zgjidh dokumentin” për të ngarkuar dokumentin e dëshiruar. Llojet e dokumenteve që lejohen 

të ngarkohen janë .jpg, .gif, .pdf dhe word. 

Nga dritarja e hapur zgjedhni dokumentin. 

Pasi të keni zgjedhur dokumentin, ju lutem klikoni në “Bashkangjit dokumentet”. 

 

Do të pranoni konfirmimin se dokumenti është ngarkuar me sukses. Klikoni “Përfundo” për të kryer 

ngarkimin e dokumentit. 

 

Ju lutemi klikoni “Vazhdo” për të kaluar në faqen e ardhshme. 

Në vijim ju shfaqen informatat komplete të transferit. Për të kryer regjistrimin, ju lutemi shënoni kodin e 

sigurisë dhe klikoni “Përfundo”. 

 

Në fund ju shfaqet konfirmimi i regjistrimit të transferit. 

Kreditimi i llogarisë së Kredisë 

 

Në disa raste gjatë shfrytëzimit të mjeteve të kredisë mund të ju mbesin fonde në llogari të kredisë të cilat 

nuk keni arritur të i shfrytëzoni. Kjo për shkak se shumat e faturave të shpenzimeve nuk ju kanë përputhur 

me fondet e mbetur në llogari. Për këto raste, shërbimi Ebanking ju mundëson të kreditoni llogarinë e 

kredisë në mënyrë që të mblidhni shumën që ju nevojitet në këtë llogari që pastaj të inicioni transfer. 

Për të kredituar llogarinë tuaj të kredisë, ju lutem klikoni te “Llogaritë personale”. Do të hapet faqja ku 

kërkohet të zgjedhni llogaritë urdhëruese dhe përfituese.  

Te llogaria urdhëruese ju lutem zgjedhni llogarinë tuaj rrjedhëse kurse te llogaria përfituese duhet të 

zgjedhni llogarinë tuaj të kredisë. Pastaj ju lutem shënoni shumën dhe arsyen. Për shumat mbi 10,000 ju 

nevojitet të zgjedhni edhe Kodin e Bankës Qendrore. Klikoni “Vazhdo” për të kaluar në faqen e ardhshme. 

 

Në vijim do të ju shfaqen informatat komplete të transferit. Klikoni “Përfundo” për të regjistruar pagesën. 

Në fund ju shfaqet konfirmimi i transferit. 

 

 

Pagesat e faturave 

Shërbimi E-Banking ju ofron edhe mundësinë e pagesës së faturave. Përmes E-banking ju mund të 

paguani faturat për: 

­ Institucionet (Administrata Tatimore e Kosovës, Fondi i Kursimeve Pensionale të 

Kosovës,Komunat, Ministritë, Kompanitë e Sigurimeve, Dogana e Kosovës, etj)  

­ Kompanitë Publike (KEK, PTK, Ujësjellësi, ) dhe  

­ Pagesat tjera të kolektorëve brenda ProCredit Bankës. 

 

Më poshtë janë shpjeguar disa pagesa më të shpeshta të faturave: 

 

Pagesë për Universitetin e Prishtinës 

Nëse dëshironi të realizoni një pagesë për faturë të ”Universiteti i Prishtinës”, ju lutem zgjedheni 

menynë “Pagesë e faturave”. Do të ju shfaqet dritarja në vijim ku duhet të zgjedhni llogarinë nga ku 

dëshironi të paguani faturën dhe Institucionin në favor të të cilit duhet të bëhet pagesa. Në fund duhet 

të klikoni butonin “Vazhdo”. 

Në vijim do të ju hapet faqja ku duhet të plotësohen të gjitha të dhënat e kërkuara duke u bazuar në 

faturën tuaj. Pasi të i keni plotësuar informatat e nevojshme shtypni butonin “Vazhdo”: 

 
 

Ju shfaqen automatikisht informatat në lidhje me pagesën. Ju lutem shënoni shumën e pagesës: 

Pasi të shtypni butonin “Vazhdo”, do të ju shfaqen informatat komplete të pagesës. Për të kryer 

pagesën ju lutem shtypni butonin “Përfundo”. 

Në fund ju shfaqet konfirmimi për pagesën e proceduar. Për të shtypur formularin e pagesës ju lutemi 

klikoni butonin “Printo”. 

Pagesë e faturës për shërbime të energjisë elektrike 

 

Për të paguar një faturë të energjisë elektrike, ju lutem shtypni opsionin “Pagesë e faturave”. Do të ju 

shfaqet faqja ku duhet të zgjedhni llogarinë e juaj nga e cila dëshironi të kryeni pagesën dhe Institucionin 

në favor të të cilit do të bëhet pagesa. 

 

 
 

 

Pasi të shtypni butonin “Vazhdo”, ju hapet fusha për të shënuar numrin e referencës së faturës. 

Në vijim ju shfaqen informatat e faturës dhe të borxhit të juaj total. Në këtë faqe ju lutem shënoni 

shumën që dëshironi të paguani.

 

 

Pasi të keni shënuar shumën e pagesës, shfaqet faqja me informata komplete ku ju nevojitet të 

konfirmoni pagesën. Për të kryer pagesën ju lutem shtypni butonin “Përfundo”. 

Manual i Përdoruesit për Shërbimin e-Banking për Klientë Privat 

  
Në fund shfaqet faqja me konfirmim të pagesës ku edhe mund të shtypni formularin e pagesës. 

Formulari i pagesës së faturës 

 

Pasi të regjistroni një pagesë fature të çfarëdo lloji, mund të printoni formularin e pagesës në fund të 

procesit apo nga opsioni “Transfertat e fundit”. Dokumenti ka pamjen sikur më poshtë dhe nëse ka vulën 

“Confirmed” kjo do të thotë se pagesa ka përfunduar. Në rast se dokumenti nuk posedon këtë vule, kjo do 

të thotë se pagesa akoma nuk është kryer. 

 

 
 

Shënim: Ngjashëm sikur se pagesat e energjisë elektrike, edhe pagesat në favor të Policisë së Kosovës, 

bëhen në mënyrë automatike ne lidhje të drejt për drejtë me Institucionin përfitues. Kjo do të thotë se gjatë 

pagesës ju shfaqet informata e borxhit aktual dhe atij total si dhe pas kryerjes së pagesës, do të ju shlyhet 

borxhi në mënyrë automatike. 

Hapja e llogarisë së depozitës me afat  

 

Nëse dëshironi të hapni llogari të depozitës me afat, këtë veprim mund të kryeni përmes E-banking duke 

klikuar në opsionin “Hap Depozitë me Afat. Do të ju shfaqet faqja ku duhet të zgjedhni afatin e depozitës 

dhe shumën që dëshironi të afatizoni. Këtu duhet të i lexoni kushtet dhe rregullat e pergjishme të bankës 

për shërbimin në fjalë dhe të i pranoni këto kushte në mënyrë që të vazhdoni tutje. 

Në fund, ju lutem klikoni në butonin “Vazhdo”. 

 

 

 

 

Në vijim do të ju shfaqet faqja me informatat komplete të depozitës. Këtu ju kërkohet të shënoni kodin e 

sigurisë që e pranoni më SMS, në mënyrë që të konfirmoni hapjen e depozitës. Pasi të shënoni kodin e 

sigurisë ju lutem shtypni butonin “Konfirmo” për të kryer transaksionin. 

Në fund do të shfaqet konfirmimi i hapjes së depozitës me sukses. 

Opsioni Transfertat e fundit 

 

Në opsionin “Transfertat e fundit” ju mund të rishikoni transaksionet që i keni kryer. Po ashtu këtu e keni 

mundësinë të shtypni formularin e ndonjë pagesë që ju nevojitet duke klikuar në figurën e dokumentit në 

anë të djathtë.  

 

 
 

Formulari i një pagese duket sikur më poshtë. Nëse formulari ka vulën “Confirmed”, kjo do të thotë se 

pagesa është ekzekutuar nga banka. Në të kundërtën, kur formulari nuk posedon këtë vulë, do të thotë 

se ajo pagesë akoma nuk është ekzekutuar. 

Nëse klikoni butonin ‘Filterat” ju hapen opsionet për të filtruar më detajisht listën që ju shfaqet. Keni 

mundësinë të shfaqni 50 deri 200 transaksione dhe të bëni kërkim me shumë dhe me datë. 

 

 

 

Urdhërpagesat mujore (periodike) 

 

Shërbimi E-banking ju ofron mundësinë e regjistrimit të urdhërpagesave periodike të cilat ekzekutohen 

çdo muaj. Nëse keni ndonjë pagesë të rregullt që keni nevojë të e kryeni çdo muaj, duke regjistruar një 

urdhërpagesë mujore ju liroheni nga obligimi që çdo muaj të regjistroni pagesa. 

 

Urdhërpagesë mujore në llogari personale 

Për të regjistruar këtë urdhërpagesë, klikoni në opsionin “Llogaritë personale” tek menyja “Urdhërpagesat 

mujore”. 

Do të ju shfaqet faqja ku duhet të përzgjedhni llogaritë midis të cilave dëshironi të transferoni mjetet. Pasi 

ti keni përzgjedhur llogaritë ju lutem shtypni butonin “Vazhdo”. 

Në vijim do të ju kërkohet të zgjedhni datën e parë dhe të fundit të ekzekutimit të urdhërpagesës. Nëse nuk 

vendosni ndonjë datë të fundit të ekzekutimit, urdhërpagesa mbetet aktive pa ndonjë kufizim të afatit deri 

në anulimin e juaj. Në këtë faqe po ashtu ju nevojitet të shënoni shumën dhe arsyen e urdhërpagesës. Pasi 

ti keni shënuar të gjitha fushat ju lutem klikoni butonin “Vazhdo”. 

 
 

Më pastaj do të ju shfaqet faqja me informatat komplete të urdhërpagesës. Për të përfunduar regjistrimin, 

ju lutem klikoni butonin “Përfundo”. 

Në fund do të shfaqet konfirmimi i regjistrimit të urdhërpagesës. 

 

 
 

Urdhërpagesë mujore kombëtare 

 

Për të regjistruar këtë urdhërpagesë, klikoni në opsionin “Kombëtarë” tek menyja “Urdhërpagesat 

mujore”. 

Do të ju hapet faqja ku duhet të zgjedhni llogarinë nga ku duhet të merren mjetet (nëse keni vetëm një 

llogari që kualifikohet, ajo shfaqet automatikisht) dhe llogarinë në favor të së cilës do të bëhet pagesa. Në 

fund ju lutem klikoni në butonin “Vazhdo”. 

 

 
 

Pasi të keni shënuar llogaritë, do të hapet faqja ku ju kërkohet të shënoni datën e parë dhe të fundit të 

ekzekutimit, shumën dhe arsyen e urdhërpagesës. Nëse nuk vendosni ndonjë datë të fundit të ekzekutimit, 

urdhërpagesa mbetet aktive pa ndonjë kufizim të afatit deri në anulimin e juaj. 

Në vijim do të ju shfaqen informatat komplete të urdhërpagesës dhe do të pranoni një SMS me kod të 

sigurisë. Pasi të keni shënuar kodin e sigurisë në fushën e duhur, ju lutem klikoni në butonin “Përfundo” 

për të konfirmuar regjistrimin e urdhërpagesës. 

 

 
 

 

Në fund ju shfaqet faqja e konfirmimit të urdhërpagesës. 

Menaxhimi i urdhërpagesave 

 

Nga opsioni “Menaxhimi i urdhërpagesave” në anën e majtë të faqes, mund të kontrolloni urdhërpagesat 

mujore të juaja. Këtu shfaqen të gjitha urdhërpagesat mujore që i keni regjistruar përmes Ebanking qofshin 

ato aktive apo te anuluara. 

 

Në këtë faqe keni mundësinë të modifikoni një urdhërpagesë aktive apo të anuloni atë. 

 

 
 

Modifikimi i urdhërpagesës mujore 

 

Nëse dëshironi të modifikoni një urdhërpagesë mujore që e keni aktive, këtë mund të bëni duke klikuar në 

ikonën e lapsit te detajet e urdhërpagesës. 

Do të ju shfaqen informatat e urdhërpagesës. Këtu keni mundësinë të ndryshoni datat, shumën apo arsyen 

e kësaj urdhërpagese. Pasi të keni ndryshuar ndonjë informatë, ju lutemi klikoni butonin “Vazhdo”. 

 

 
 

Pasi të keni modifikuar informatën e dëshiruar, ju shfaqet faqja me informata te reja në mënyrë që të 

konfirmoni urdhërpagesën e modifikuar. Për të bërë këtë, ju lutem klikoni butonin “Përfundo”. 

Shënim: Urdhërpagesat periodike aktive të cilat janë hapur me mundësinë që shuma e ekzekutimit e 

përcaktuar nga ju mund të debitohet pjesërisht (në rastet kur shuma e urdhërpagesës është më e madhe 

se sa fondet në llogari në atë datë) atëherë për të njëjtat nuk lejohet modifikimi. Në këto raste mund të 

anuloni urdhërpagesën dhe të krijoni një të re me shumë fikse të ekzekutimit. 

 

 

Anulimi i urdhërpagesës mujore 

 

Për të anuluar një urdhërpagesë mujore, te opsioni i menaxhimit të urdhërpagesave, ju lutem klikoni ikonën 

“X” në anën e djathtë të ekranit. 

 

 
 

Në vijim do të ju shfaqen informatat e urdhërpagesës dhe në këtë faqe ju jepet mundësia për të anuluar 

atë. Për të anuluar urdhërpagesën ju lutem klikoni butonin “Deaktivizo”. 

Në fund ju shfaqet konfirmimi i anulimit të urdhërpagesës. 

Menaxho përfituesit 

 
Siç është shpjeguar më herët, gjatë regjistrimit të transfereve nga shërbimi Ebanking keni mundësinë të 
ruani përfituesit ku dërgoni mjete. Këta përfitues mund të i gjeni të listuar në shërbimin Ebanking gjatë 
regjistrimit të transfereve në të ardhmen, në mënyrë që mos të keni nevojë të humbni kohë për të shkruar 
detajet e përfituesit çdo herë. 
 
Nëse keni nevojë të kontrolloni apo të modifikoni përfituesit e ruajtur, këtë mund të bëni duke klikuar në 
opsionin “Menaxho përfituesit”. 
 
Do të ju shfaqet lista e përfituesve kombëtarë. Nëse keni nevoj të i kontrolloni përfituesit ndërkombëtarë, 
ju lutem klikoni në linkun “ Në vend të kësaj, shko te përfituesit tuaj ndërkombëtarë”. 

Për të kontrolluar detajet e një përfituesi ju lutem klikoni në ikonën      . Do të shfaqen informatat sikur 

më poshtë: 

 

 

 

 

 

 

 

 

 

 

 

 

 

 

 

 

 

 

 

Për të modifikuar të dhënat e përfituesit, ju lutem klikoni ikonën  . 

Do të shfaqen të dhënat e përfituesit dhe do të keni mundësi të i modifikoni ato. Në fund të procesit ju 

lutem shtypni butonin “Ruaj”. 

 

 

 

 

 

 

 

 

 

 

 

 

 

 

 

 

Për të shlyer një përfitues, ju lutem klikoni ikonën     . Do të shfaqen informatat e përfituesit. 

Për të shlyer këtë përfitues nga lista, ju lutem klikoni butonin “Fshij”. 

 

EMRI MBIEMRI 

1111536254000155 

Ndryshimi i fjalëkalimit 

Nëse për ndonjë arsye dëshironi të ndryshoni fjalëkalimin tuaj, ju lutem klikoni në opsionin “Ndrysho 

fjalëkalimin”. Do të hapet faqja ku ju kërkohet të shënoni fjalëkalimin tuaj aktual dhe të shënoni 

fjalëkalimin e ri që dëshironi të keni. Pas këtij procesi fjalëkalimi i juaj do të jetë ai që e keni përzgjedhur 

në këtë faqe. 

Rivendosja e fjalëkalimit 

 

Në rast se keni harruar fjalëkalimin tuaj dhe dëshironi të pajiseni me një të ri, ju lutem klikoni në linkun 

“Resetimi i fjalëkalimit” në faqen kryesore të E-banking. 

 

 
 

Do të hapet faqja ku ju kërkohet të shënoni emrin e përdoruesit. Pasi keni shënuar emrin e përdoruesit ju 

lutemi shtypni “Next”. 

 

 

 
Në vijim ju kërkohet të shënoni numrin e juaj të telefonit dhe email adresën që e keni të ruajtur në databazën 

bankës. 

Në fund do të ju kërkohet të shënoni kodin e sigurisë i cili do të ju vjen në telefonin mobil të juaj. Po ashtu 

në këtë faqe keni mundësinë të caktoni fjalëkalimin e juaj të ri. Pasi të keni kryer këtë proces dhe keni 

shtypur butonin “Konfirmo”, fjalëkalimi i juaj i ri është gati për përdorim dhe Ebanking do të kthehet në faqen 

kryesore. 

 

 

 

 
 

 

Konfirmimi i të dhënave tuaja 

 

Sipas ligjeve ne fuqi të Republikës së Kosovës, kohë pas kohe banka është ligjërisht e detyruar të ju 

kontakton dhe të kërkon nga ju të i rifreskoni të dhënat tuaja të regjistruara në sisteme të bankës. 

Nëse të dhënat tuaja të regjistruara në bankë janë të azhurnuara dhe nuk keni nevojë të bëni ndonjë 

ndryshim, keni mundësinë të i konfirmoni ato përmes shërbimit Ebanking duke mos pasur nevojë të vizitoni 

bankën. 

 

Për të konfirmuar të dhënat tuaja përmes Ebanking, ju lutem klikoni në opsionin Client Data në anën e 

majtë faqes. 

 

Do të ju shfaqen të dhënat tuaja që i keni të regjistruara në bankë. Nëse këto të dhëna janë të sakta dhe 

nuk keni nevojë të bëni ndonjë ndryshim, mund të kryeni konfirmimin duke klikuar në butonin “Approve” në 

fund të faqes. 

 

*Nëse keni nevojë të ndryshoni ndonjë të dhënë, atëherë ju nevojitet të vizitoni ndonjë filiale të bankës. 

